
Sinopsis 

S I N O P S I S 

1.0 P E N J E L A S A N T A J U K K A J I A N 

Projek Tahun Akhir ini merupakan satu tinjauan ke atas implikasi 

pembinaan Lebuhraya Utara-Selatan terhadap kawasan sekitar dari segi 

aspek pasaran dan pembangunan hartanah. Seperti di ketahui pembinaan 

lebuhraya adalah satu revolusi di dalam aspek perhubungan pengangkutan 

jalanraya di Malaysia. Hasil daripada pembinaan lebuhraya boleh 

menjimatkan masa, jarak perjalanan serta kos pengangkutan. Dengan 

penjimatan yang diperolehi maka ia memungkinkan terjadinya perubahan 

pembangunan dan pasaran hartanah di kawasan sekitarnya. Rawang yang 

dilalui oleh lebuhraya tersebut juga tidak ketinggalan mengalami perubahan 

tersebut. 

Oleh itu, perubahan yang terjadi terhadap kawasan di sekitar Rawang akan di 

analisa di dalam tiga keadaan yang berbeza bagi melihat samada terdapat 

perubahan atau tidak dan juga adakah ia disebabkan oleh lebuhraya tersebut. 

Tiga keadaan tersebut adalah; 

I) Sebelum pembinaan lebuhraya, 

ii) Selepas terbinanya lebuhraya, dan 

iii) Keadaan pada masa akan datang. 

Tumpuan yang akan diberikan adalah dalam sektor komersil, perindustrian, 

perumahan dan tanah pertanian (jika ada). 

Sinopsis 

O B J E K T I F K A J I A N 

Dengan wujudnya Lebuhraya Utara-Selatan tersebut sudah tentunya 

memberikan implikasi terhadap kawasan sekitar (Rawang). Oleh itu kajian 

yang dibuat adalah untuk menganalisa samada implikasi tersebut memberi 

kebaikan kepada semua pihak atau sebahagian pihak sahaja yang mendapat 

kebaikan manakala sebahagian lagi tidak. 

Di antara objektif-objektif kajian ialah: 

I. Mengkaji samada lebuhraya ini mempengaruhi kawasan kes kajian dari 

segi keadaan pasaran dan pembangunan hartanah sebelum dan selepas 

pembinaannya dan pada masa akan datang, 

II. Implikasi daripada pembinaan pembinaan lebuhraya tersebut boleh 

memberi manfaat kepada rakyat dan kerajaan berbanding keadaan 

sebelumnya, dan 

III. Mengkaji samada lebuhraya ini boleh membuka peluang kepada pemaju 

bagi mendapatkan kawasan baru untuk dimajukan dan kepada pelabur 

samada dari luar atau dalam negeri untuk melabur. 

